
GOUVÈNÈ HOCHUL AK GOUVÈNÈ PIERLUISI LANSE NOUVO KONSÈY 
KONSILTATIF LA POU RANFÒSE KONEKSYON ANT NEW YORK AK PÒTORIKO 

EPI FÈ AVANSE PRIYORITE EKONOMIK YO  
  

Konsèy Konsiltatif sou Opòtinite Ekonomik Eta New York ak Pòtoriko a pral 
eksplore, pwopoze ak ede aplike règleman pou ranfòse ekonomi New Yok ak 

Pòtoriko  
  

Priyorite Konsèy la pral gen ladan echanj sou syans lavi ki se premye nan nasyon 
an pou fè avanse rechèch ak inovasyon, yon patenarya ak Biwo Entènèt Rapid 

ConnectALL la ak inisyativ Smart Island Pòtoriko a ak efò pou ranfòse pwogram 
sante yo  

   
  
Gouvènè Kathy Hochul ak Gouvènè Pòtoriko Pedro Pierluisi te lanse jodi a Konsèy 
Konsiltatif sou Opòtinite Ekonomik Eta New York ak Pòtoriko, yon gwoup ofisyèl 
administrasyon Gouvènè Hochul ak Gouvènè Pierluisi te nonmen, pou ranfòse lyen ant 
New York ak Pòtoriko epi fè avanse priyorite ekonomik pataje yo. Konsèy la pral 
eksplore, pwopoze epi ede aplike politik pou ranfòse ekonomi New York ak Pòtoriken 
yo.  
  
Kòm yon pati nan anons lan, Gouvènè Hochul ak Gouvènè Pierluisi te devwale tou twa 
nouvo patenarya devlopman ekonomik ant Eta New York ak Pòtoriko ki pral sèvi kòm 
premye priyorite Konsèy la, ki pral chèche sipòte sektè syans lavi a k ap grandi, 
kolabore nan efò pou konble divizyon dijital la, epi mete fòs nou ansanm sou pwogram 
swen sante ak politik pou amelyore lavi Nouyòkè ak Pòtoriken yo. Chak sektè ofri 
opòtinite pou New York ak Pòtoriko pou ogmante envestisman eta, teritwa ak federal yo 
epi ranfòse lyen ekonomik ak sosyal ant Pòtoriko ak New York, ki gen youn nan pi gwo 
popilasyon rezidan Pòtoriko an deyò Pòtoriko.  
  
"Nouvo konsèy konsiltatif sa a make kòmansman yon nouvo chapit enteresan nan 
patenarya enkontestab New York ak Gouvènè Pierluisi ak zile Pòtoriko", Gouvènè 
Hochul te deklare. "Avèk gwoup fonksyonè piblik ki gen talan sa yo ki alatèt, Konsèy 
Konsiltatif sou Opòtinite Ekonomik Eta New York ak Pòtoriko pral ede nou double 
angajman nou pou konstwi ekonomi modèn 21yèm syèk la, kòmanse nan ranfòse sektè 
syans lavi nou yo, elimine baryè pou aksè nan entènèt rapid ak ranfòse sistèm swen 
sante nou yo".  



   
Gouvènè Pòtoriko a, Pedro R. Pierluisi, te deklare, "Pòtoriko ak New York gen lyen 
solid ak objektif komen, se poutèt sa patenarya sa a pral sètènman benefisye tou de 
kominote nou yo lè li ankouraje ak devlope sektè enpòtan nan ekonomi nou yo. 
Kolabore nan inisyativ sante ak rechèch, ak nan demokratizasyon aksè a teknoloji se 
yon lòt etap kle nan aspirasyon devlopman ekonomik dirab nou yo. Mwen remèsye 
Gouvènè Hochul pou sipò kontinyèl la epi mwen espere agrandi travay nou ansanm".  
   
Konsèy Konsiltatif sou Opòtinite Ekonomik Eta New York ak Pòtoriko pral gen Sekretè 
Deta New York Robert J. Rodriguez ak Sekretè Deta Pòtoriko Omar J. Marrero ki pral 
dirije li epi li gen ladan l reprezantan ajans gouvènman New York ak Pòtoriko ki gen 
ekspètiz nan domèn lan sou komès ak touris, devlopman ekonomik, repons pou ijans ak 
rekiperasyon, teknoloji, swen sante, devlopman mendèv ak lòt domèn. Konsèy la pral 
reyini chak trimès epi bay toulede Gouvènè yo rekòmandasyon pou idantifye opòtinite 
pou kolabore ant jiridiksyon yo.  
  
Sekretè Deta Eta New York la, Robert J. Rodriguez, te deklare, "Avèk plis pase yon 
milyon Pòtoriken k ap viv nan Eta New York, nou pataje yon lyen komen nan kilti, touris, 
fanmi ak fòs. Epi, lyen sa yo ki mare nou pa janm ka kase, se poutèt sa agrandi 
opòtinite ekonomik yo se yon bagay ki mityèlman benefik. Mwen fyè dèske m ap dirije 
yon efò k ap pwomouvwa inisyativ politik ekonomik ak piblik pataje epi mwen remèsye 
Gouvènè Hochul pou konfyans li nan mwen ak pou angajman san rete li anvè Pòtoriko".  
  
Sekretè Deta Pòtoriko a, Omar Marrero, te deklare, "Travay ansanm ak patnè New 
York nou yo pral anrichi efò kontinyèl nou yo pou devlope ekonomi nou an. New York 
ak Pòtoriko pataje defi ak domèn opòtinite kote nou ka kolabore ak bati sou fòs respektif 
nou yo, epi Gouvènè Pierluisi pran angajman pou fè patenarya sa a pwospere pou 
benefis tout Pòtoriken, sou zile a ak nan New York".  
   
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Eta New York se yon sant inovasyon endistri syans lavi, epi 
nou gen anpil eksperyans tou nan travay pou rann entènèt rapid aksesib pou tout moun. 
Atravè nouvo patenarya ak akseleratè byoteknoloji IndieBio a ak biwo ConnectALL nou 
an, nouvo inisyativ sa yo ap elaji chemen ki mennen nan kwasans ekonomik ni nan 
Pòtoriko ni nan New York epi nou espere wè siksè k ap vini an".  
  
Direktè Egzekitif Jeneral Fidisi Syans, Teknoloji ak Rechèch, Lucy Crespo, te 
deklare, "Nou trè onore dèske yo te chwazi Fidisi Syans, Tekonoloji ak Rechèch 
Pòtoriko kòm moun k ap òganize Pòtoriko pou premye Echanj Syans Lavi New York-
Pòtoriko (New York-Puerto Rico Life Science Exchange) sa a pou sipòte kwasans 
endistri syans lavi a nan Pòtoriko ak New York. Alyans sa a avèk New York ak IndieBio 
NY SOSV, yon pwogram devlopman jèn antrepriz nan byoteknoloji nan Vil New York, 
pral pèmèt nou ranfòse angajman nou pou fè avanse rechèch nan syans lavi ak 
inovasyon nan antreprenarya nan syans lavi.Li pèmèt nou kontinye misyon nou pou 
envesti, fasilite, ak devlope kapasite ki nesesè pou kontinye fè avanse ekonomi 
Pòtoriko ak byennèt sitwayen li yo atravè biznis ki baze sou inovasyon, syans, teknoloji, 



rechèch, ak sante piblik kote vizyon ke Pòtoriko se yon sant inovasyon yo rekonèt 
globalman. Nou trè fyè epi nou pare pou nou kòmanse pwojè enpòtan ak anbisye sa a".  
   
Echanj Syans Lavi New York-Pòtoriko  
Gouvènè Hochul ak Gouvènè Pierluisi te anonse ke, nan kad travay Konsèy la, New 
York ak Pòtoriko pral lanse premye Echanj Syans Lavi New York-Pòtoriko a pou sipòte 
kwasans endistri syans lavi a nan toude jiridiksyon yo. IndieBio NY SOSV a pral 
òganize Echanj Syans Lavi New York-Pòtoriko, yon pwogram devlopman jèn antrepriz 
byoteknoloji nan Vil New York, ki konekte New York ak Pòtoriko nan angajman yo pou 
fè avanse rechèch ak inovasyon syans lavi yo. Inisyativ sa a baze sou dènye 
deziyasyon PRBio Tech Hub, yon eleman nan Fidisi Syans, Teknoloji, ak Rechèch 
Pòtoriko, kòm youn nan 31 nouvo sant teknoloji federal Prezidan Biden ak Sekretè 
Raimondo te anonse semèn pase a kòm yon pati nan Lwa CHIPS ak Syans lan.  
   
Sektè Syans Lavi a anglobe domèn byoteknoloji, famasetik, teknoloji byomedikal, 
teknoloji sistèm lavi yo, epi li enkli òganizasyon ak enstitisyon ki devwe majorite efò yo 
nan diferan faz rechèch, devlopman, transfè teknoloji ak komèsyalizasyon yo. New York 
ap kontinye mennen Inisyativ Syans Lavi transfòmatè li a, ki fèt pou ankouraje 
devlopman yon nouvo gwoup rechèch sou syans lavi ki gen kalib mondyal nan New 
York, ansanm ak ogmante kapasite eta a genyen pou komèsyalize rechèch sa a epi 
devlope ekonomi an.  
  
An retou, Pòtoriko te etabli tèt li kòm yon sant biyosyans enpòtan, genyen repitasyon 
kòm "Kabinè Medsin nan USA a" epi li dirije nasyon an kòm yon sant fabrikasyon 
byosyans. Avèk yon istwa rich ak ekspètiz nan endistri a, zile a ofri yon baz pou 
inovasyon ak kwasans.  
   
Patenrya Entènèt Rapid New York-Pòtoriko  
Gouvènè Hochul ak Gouvènè Pierluisi te anonse ke Konsèy la pral ede sipòte yon 
nouvo kolaborasyon lè yo pwofite konpetans ak ekspètiz inisyativ entènèt rapid 
ConnectALL New York la epi bati sou Inisyativ Zile Entelijan Pòtoriko (Puerto Rico 
Smart Island) ki anbisye a. Inisyativ ConnectALL ak Zile Entelijan an pral fè echanj 
meyè pratik ki gen ladan echanj lide ak pwosedi ak fasilite koneksyon ant pwogram 
entènèt rapid Pòtoriko a ak patnè Eta New York ak moun ki gen enterè nan ekite dijital.  
  
Inisyativ Zile Entelijan Pòtoriko a enplike deplwaye entènèt gwo vitès nan tout zile a sou 
yon peryòd 5 ane. Avèk yon alokasyon plis pase 900 milyon dola nan fon eta ak federal, 
Pòtoriko konsantre sou kat poto prensipal inisyativ sa a: koneksyon, kalite, aksè ak 
konesans.  
    
Ranfòse Sistèm Swen Sante a  
Gouvènè Hochul ak Gouvènè Pierluisi te anonse tou yon efò pou ranfòse swen sante 
atravè Depatman Sante Eta New York ak Pòtoriko epi jwenn sipò grasa travay Konsèy 
la, ki pral kolabore sou pwogram ak politik pou amelyore lavi Nouyòkè ak Pòtoriken yo.  

